
Jógvan sundstein 
tíðargrein á siðu 15

Posi­
tivur ella 
negativur 
hugburður

Tóra við keldu
Eygamálið síða 14

Vænta 
nógv og fá 
meir

– Kringvarpið brýtur hvørki kring­
varpslógina ella hevur ein aggressiv­
an lýsingarpolitikk.

Tað sigur kringvarpsstjórin í kjal­
arvørrinum av øllum atfinningunum, 
hann fær, tí hann er farin út í býin at 
leita sær dugnaligari hjálp hjá einum 
manni, sum gjøgnum egið partafelag 
fær rættin til at selja sponsoravtalur 
til allar sendingar í útvarpi og sjón­
varpi.

Vit á privatu miðlunum halda enn 
sum áður, at Kringvarpið er totalt 
langt úti – og vit uppfata hetta stig­
ið hjá kringvarpsstýrinum og kring­
varpsstjóranum sum eina reina og 
grova – og helst tiltrongda – provo­
katión ímóti politisku skipanini, sum 

seinastu árini hevur latið niðurbræð­
ingina av Kringvarpinum staðið við.

Allir flokkar eiga ábyrgdina.
Fólkaflokkurin hevði mentamála­

ráðharran, tá tann skilagóða politiska 
semjan um at niðurlaga lýsingarnar í 
Kringvaprinum varð gjørd.

Tjóðveldi og Javnaðarflokkur­
in hava havt mentamálaráðharrar, 
sum bara hava snakkað – og nú, tá 
alt er koyrt fast við eini visjónsleys­
ari leiðslu í kringvarpi og kringvarps­
stýri, hvørs suksékriteriið bara er at 
fáa frið, er tað Sambandsflokkurin, 
sum eigur mentamálaráðharran, sum 
vónandi – mótsætt undanfólkunum í 
MRR – skjótt tekur sær um reiggj og 
fær skil á stovninum soleiðis, at pláss 

eisini verður fyri øðrum miðlum, enn 
niðurpínda Kringvarpinum.

At tað sansar at hjá Kringvarpinum 
fíggjarliga er einki nýtt. Hetta er ein 
gongd, sum øll onnur eisini hava kent 
seinnu árini. Privatu miðlarnar hava 
sannliga eisini mist innøkur í nógv 
størri mátistokki, enn Kringvarpið. 
Munurin er bara, at privatu miðlarnir 
laga seg til broyttu umstøðurnar, 
tað megnar Kringvarpið ikki, hóast 
sveiggini í inntøkunum eru peanuts í 
mun til sveiggini hjá teimum privatu 
miðlunum.

Soleiðis, sum Kringvarpið uppfør­
ir seg, so sorlar hesin almenni skatta­
fíggjaði stovnurin alt miðlalands­
lagið í Føroyum. Hetta má sjálvandi 

steðgast, og tí fegnast vit um, at fólk 
í politisku skipanini nú tykjast taka 
málið í álvara.

Vit tora nú at hava álit á, at málið 
verður reist í løgtinginum, og at tingið 
steðgar moralsku niðurbræðingini av 
Kringvarpinum, sum leiðsla og kring­
varpsstýri hava sett í gongd.

Vit ynskja eitt trygt og gott og 
sterkt kringvarp. Men lýsingar- og 
sponsorfígging kann ikki sameinast 
við lisensfígging.

Løgtingið ræður fyri fíggjarliga 
grundarlagnum hjá Kringvaprinum, 
men tingsins avgerð skal privata 
pressan í Føroyum ikki bløða fyri.

– Hóast einki verkfall hevur 
verið seinastu átta árini, hevur 
framleiðslan í fleiri umførum 
ligið still orsakað av vantandi 
fráboðanarfreist. Hetta kostar 
bæði arbeiðsgevarum og løn­
takarum pengar – og tað hevur 
eingin áhuga í. 

Tað sigur Føroya Arbeiðs­
gevarafelag í sambandi við 
broyting í semingslógini, sum 
felagið hevldur vera eina 
skilagóða broyting, ið líkist 
nógv donsku lógini.

Vinnuhúsið skrivar, at tað, 
sum almenningurin higartil 
hevur fingið at vita um 
nýggju semingslógina í stóran 
mun hevur verið støðan hjá 
einstøkum fakfeløgum. Al­
menna orðaskiftið hevur tí 
verið heldur einsháttað, held­
ur felagið.

– Tí veruleikin er, at vant­
andi fráboðanarfreistin kostar 
báðum pørtum, tá ið samráð­
ingar eru. Orsakað av vantandi 
fráboðanarfreistini taka fleiri 
arbeiðsgevarar fyrivarni fyri 
møguligum verkfalli og steðga 
virkseminum nakrar dagar 
áðrenn, eitt møguligt verkfall 
kann lýsast. Hetta ger, at fólk 
ikki sleppa til arbeiðis, hóast 
nógv er at gera, sigur Føroya 
Arbeiðsgevarafelag, sum 
sigur, at manglandi fráboðan­
arfreistin í Føroyum kostar 

løntakarunum minst tvær 
milliónir krónur um dagin.

– Fakfeløginix hava eisini 
lyndi til at siga, at nýggja sem­
ingslógin ger seg inn á fría sam­
ráðingarrættin, og at »vápnið« 
hjá fakfeløgunum - verkfallið - 
verður skert. Hetta er langt frá 
allur sannleikin. Latið okkum 
samanbera donsku semings­
lógina við føroyska uppskotið 
til semingslóg.

 • Danska semingslógin 
hevur víðfevndan saman­
teingingarrætt, sum tá­
verandi javnaðarstjórnin 
samtykti longu í 1934 - før­
oyska uppskotið hevur sera 
avmarkaðan samanteinging­
arrætt.

• Danska semingslógin 
hevur ásetingar um urat­

kvøðu - hendan er ikki við í 
føroyska uppskotinum, hóast 
hon er við í galdandi sem­
ingslóg.

• Danski semingsmaðurin 
kann útseta verkfall í tvær 
vikur tvær ferðir - føroyski 
semingsmaðurin í eina viku 
eina ferð.

• Danska semingslógin 
fekk fráboðanarskyldu á 
tveir dagar inn í 1958, hon er 
nú fimm dagar - føroyska 
uppskotið leggur upp til tveir 
dagar. Eisini í 1958 var tað 
ein javnaðarstjórn, sum fekk 
fráboðanarskylduna inn.

• Danski semingsstovn­
urin er fult fíggjaður av tí 
almenna - føroyska uppskot­
ið leggur upp til, at eisini 
partarnir á arbeiðsmarknaði­
num rinda ein part.

– Uppskotið til nýggja før­
oyska semingslóg er sostatt 
als ikki so víðgongt, sum fak­
feløgini vilja gera tað til. Tað 
er ein dagføring av tí 85 ára 
gomlu semingslógini, sum vit 
hava í dag, og sum tíðin langt 
síðan er farin frá, sigur Før­
oya Arbeiðsgevarafelag, sum 
heldur, at fakfeløgini síggja 
trøll á alljósum degi - hetta er 
ein sera lagalig semingslóg. 
Verkfalsvápnið er óskert og 
somuleiðis samráðingarrætt­
urin.

Kostar løntakarum pengar

Spurningin skal landsstýr­
ismaðurin í mentamálum 
svara, tá hann skal í 
samráð í Mentanarnevnd­
ini í løgtinginum. Í kjal­
arvørrinum á umstríddu 
sponsoravtaluni millum 
Kringvarpið og smáparta­
felagið Progress vil nevndin 
hava Bjørn Kalsø at svara, 
nær hann ætlar at áseta 
reglur í kunngerð um lýs­
ingar og sponsorering.

Mentanarnevnd­
in spyr, hvørja 
støðu landsstýr­
ismaðurin hev­
ur til, at eitt 
privat felag 
skal skaffa 
s p o n s o r ­
p e n g a r 

til KvF aftur fyri provisjón. 
Eisini vil nevndin hava at 
vita, um landsstýrismaðurin 
heldur tað vera rætt, at 
Stýrið fyri KvF einki visti 
um avtaluna.

Bjørn Kalsø skal eisini 
útgreina fyri nevndini, hvat 
Kringvarp fæst fyri tær 55-
60 milliónirnar, ið stovn­
urin hevur at arbeiða við 
ídag. Og landsstýrismaður­
in skal somuleiðis svara, um 

hann hevur nakra ætla 
um at tryggja eina 

støðuga veiting til 
Kringvarpið, so 
stovnurin sleppur 
undan lýsingar- og 
sponsorpengum.

Samráðið í 
Mentanarnevndini 

verður týsdagin.

Hvat vil Bjørn við 
Kringvarpinum

Góðu tingfólk – steðgið nú 
ørskapinum við Kringvarpinum

Misskilt public service


